
iruñea ere debekaturik 
Ni neu ere, horietakoa nauzue. 

Ni neu ere, Iruñea sartu ez ziren 
"anti-Euzkadi" horietakoa nauzue. 
Ni neu ere, beste ehun mila bezala, 
kontrolatua izan nintzen larunba-
tean, desbideratua, uxatua... uka-
tua! "Lo siento, zeñó: no puede uté 
pazá a Pamplona"... Eta Mendibil 
ondoan zegoen barreratik, atzera; 
eta Gares eta Lizarra-tik, etxera...! 
Bai, jauna! Autonomia, "Euzko 
Jaurlaritza", eta guzti: "a-lo-lo". 

Gares-ko bazkaldegietan eta ta-
bernetan, ezindurik, hiztegi ofizia-
letan aurkitzen ez diren hitz borti-
tzak eta birauak ezin ugariago, 
gazte-mordoak nazkaturik: "ya 
desde esta mañana era imposible 
subir a Pamplona, incluso para los 
vecinos de Puente La Reina". 

Oraindik ere denon oroitzape-
nean zeuden Iparraldeko mugako 
"opération filtre" delakoak, Ga-
razi-ko eta Itsasu-ko bi Iparreta-
rren heriotza aurreko astean gerta-
tua baitzen. Baina "opération 
filtre" horiei, igandean "operación 
filtro" ezin hertsiagoa erantsi zaio. 
Eta ekuazio politiko hau eskaini di-
gute jendarmeek eta goardazibilek: 
opération filtre + operación filtro = 
Autonomía (!!). 

Eta, beldurrez eta ikaraz oratua, 
igandea argitu da. Eta argitu or-
duko, lasterketak eta kolpeak hasi 

Iruñean; eta, berriro ere, fran-
kismoaren garaian bezalaxe, aber-
tzaleak zafratuak eta zaurituak izan 
"Aberri Egun"ean. Iparral-
deko Nafarroan, berriz, Amikuzeko 
hiriburu apalean, behinola Oihenarte 
nafartar jakintsuaren bizileku 

Donapaulen, beste 3.000 
abertzale biltzen ziren: oraindik ere 
erabat tristaturik eta hunkiturik, 

gogogabeturrk. 
Arruitz eta Olhagarai gazteen 
azken garrasia oraindik ere entzun-
garri balitz bezalaxe! Lehenengo bi 
bilak Iparraldean; gertakari hitsa, 
bortitza, azkarra; baina ez Euskal 
Herriaren hil-dei kutsukoa, halere, 
bere gogortasunean. 

Eta eguerdira orduko, Donostian 
eta Gasteizen herraz eta sumindu-
raz sortzen ziren manifestazioen 
berria zabaltzen hasi zen: zaurituak 
zeudela Gasteizen ere; Gipuzkoako 
Diputazioan manifestariak sartu, 
eta Españako bandera urratu ondo-
ren, ETA-ren aldeko pankarta 

handi bat jarria zutela... Aberri-
Eguna bortitza zinez aurtengoa. 
Berantegi bazen ere, ezker abertza-
lea osatzen duten bi indar nagusiak 
elkarturik agertzen ziren zanpake-
taren orduan. Baina, besteak? 

Besteak, PNV-koak zehazkiago, 
festetan, bazkaritan, eta txokolada-
tan, ari ziren. Bai jaunak! Desmo-
bilizazioa sinetsi ezinezko puntu-
raino eramanda, aurten PNV-ak ez 
baitu kale-manifestaziorik egin. Le-
henengo aldiz! 

Oraindik ere Arruitz eta Olhaga-
rai-ren gorputzak epel zeudelarik; 
oraindik ere Euskal Herrian ba-
rrera mogitzea galerazten dizkigu-
ten "filtre" eta "filtro"ak hor dau-
d e l a r i k ; o r a i n d i k e r e 
"transferencia" bedeinkatu horiek 
ez datozelarik (ezta gure herriak 
gaitzetsi duen Konstituzio horren 
barrukoak ere!); oraindik ere eus-
kararen kontrako kolpeak, Madri-
lletik eta "Euzko" zera horretatik 
batera, gelditu ez direlarik; orain-
dik ere " incuest ionable" omen 
ziren "Concierto Económico" ho-
riek es t ra tosferan daude l a r ik ; 
oraindik ere presoak gartzeletan 
daudelarik, eta deserrituak dese-
rrian, satorrak bezala bizi; orain-
dik; PNV-ak irriz, oihuz eta txoko-

latez, ospatu du Aberri-Eguna; 
Donapauleko eta Iruñeko "Aberri 
Eguna"z, Nafarroa-ko "Aberr i 
Eguna"z, hobeki, entzungor eginik. 
Urriaren 28 madankatu hartan hasi 
zen zikloa hetsia da. beraz; eta 
PNV-a etsaiaren bandora pasa da. 

Baina, badantzut: "¿Por qué no 
se dedicará ese fracasado a lo 
suyo?" Bestela esanda: "¿Por qué 
no se dedicará a los sufijos y esas 
mandangans?" Edo batek lehen-
goan aurpegira bota zizkidan hi-
tzez: "¿Por qué no te dedicas a lo 
tuyo?" "EGIN"en agertu zen elka-
rrizketan, esan zidanez, azkeneko 
ohar "politikoak" sutu omen zuen. 
Alegia: "El Estado español persi-
gue hoy, como antes, la desapari-
ción del pueblo vasco como identi-
dad colectiva distinta". Alegia: nik 
gramatikaz hitz egiteko eskubidea 
dut: baina erizpide politikoak bota-
tzeko, ez. Eta orain, berriro ere, 
"me estoy saliendo de lo mío; es 
decir, de los sufijos y esas mandan-
gas", 

Eta garbiki mintzatuko naiz, 
egoera honetan garbiki mintzatu 
beharra dagoelako. 

Igande honetan PNV-ak eman 
duen ikuskaria lotsagarria da . 

PNV-a "collabo"en partidu bihurtu 
da: eta abertzale den jendea barru 
horretan zer ari den ez da ulertzen. 
Areago: Euskal Herriaren askata-
sunerako bidean. PNV bihurtu da 
oztopo nagusia, orain dela ehun 
urte, Arana-Goirik xuxen ikusi 
zuenez, "Partido Carlista" hura 
Euskal Herriarentzako oztopo na-
gusia zen bezala. Gauzak honeta-
raz gero. PNV-aren Kontra eta gai-
netik eraikiko da Euskal Herri 
askatua, ala ez da inoiz eraikiko. 

Ez dakit nik zer den "lo mío" 
Aber tza lea na izenez , her r iak 
esango dit zertan eman dezakedan 
laguntzarik handiena. Baina ene 
helburua ez dira sufijoak "eta gai-
nerako mandanga" horiek. Euskal 
Herriaren Askatasuna baizik. Eta 
ohore zait, hain zuzen, gramatika-
gintzatik at ere egm dudan apurra. 

Areago: ene gramatikagintza 
guztiak ez du ezertarako balio ha-
lako batez Euskal Herria Euskaraz 
mintzatuko ez bada. Baina ezta 
ere, eta hau argi eta garbi esan 
nahi dut berriro, Euskal Herri hori, 
euskaraz bai, baina jauntxo-klase 
baten morroi egongo bada. Hots, 
PNV-ak, gero eta garbiago denez. 
jauntxo-klase horren ordezkaria 
da: eta horregatik, eta ez besteren-
gatik, nahi gaituzte ikusi gramati-
kagintza "hutsean". 

Baina alferrik ari zarete, niri da-
gokidanez bederen: abertzale so-
zialistok zuen negozioez, zuen in-
mobiliariez, zuen minatze eta 
fabrikez ere hitz egin nahi baitugu; 
eta ez hitz egin bakarrik, 

PNV-ak erabaki baldin badu he-
mengo UCD izatea, abertzale mai-
lako sostenguak ere galduko ditu; 
eta gure Salaketa osoa baizik ez du 
hemendik aurrera jasoko. Atzo Do-
nostiako kaleetan entzun zitekeen 
"PNV-traidor" oihuak, bere sen-
tidu guztia hartu baitu "quisling" 
eta "collabo"en paperak horren na-
barmenkiro onartzen direnean. 

Orain dela hogei urtez geroztik 
somatzen genuen, eta ez genuen si-
netsi nahi. Huaxe da ene adineko 
askoren trajeria. Sinetsi ezin! 

Orain sinetsi egin dugu. Eta ba-
dakigu; Euskadik ez du bere burua 
altxako zuen kontra eta zuen gai-
netik baizik. 

